
1. OINARRI TEORIKOAK  

 

Oraingo honetan Prandtl tutua erabiltzen ikasiko da, presio estatikoa, pe, edo/eta dinamikoa, pd, 

neurtzeko. Neurtutako presioa konexioak hodian zehar jartzeko moduaren araberakoa da.  

 

 

1. irudia. Prandtl tutua, presio estatikoa eta dinamikoa. 

 

1. irudiko ezkerreko argazkian (1.A. irudia) agertzen den konexio motak presio estatikoaren neurria 

hartzea ahalbidetzen du; aldiz, eskuineko argazkikoak (1.B. irudia) presio dinamikoarena. Ondoren 

zehazten den ekuazio matematikoaren arabera, presio totala presio dinamikoaren eta estatikoaren 

batura da. Hala ere, presio totala Prandtl baten bidez ere neur daiteke (Pitot tutu bat balitz bezala 

erabiliz). Horretarako, konexio bakar bat egin beharko litzateke, Prandtl tutuaren goiko parteko 

hartunean erabiliz (konexio hori ez da 1. irudian erakusten). 

 

Neurketa elementu ezberdinak erabiliz, esperimentalki lor daitezke haizagailuaren 

funtzionamendu-puntu ezberdinak. Ondoren, puntu sorta hori kurba batera doituko da minimo 

karratu bidez. 

 

Q = Kbatezbesteko · pe
1/2 

 

∆pe (Q) = A + B·Q + C·Q2 

 

Pestatikoa (Q) = Pe (Q) = Q  ∆pe (Q);      Pdinamikoa (Q) = Pd (Q) = Q·pd (Q);      Pbaliogarria = Pe + Pd 

ηm = Pbaliogarria / Pxurgatua 

Haizagailu erradial edo zentrifugo baten funtzionamendua beste lan-baldintza batzuetan 

aurreikusteko, biraketa-abiadura desberdin batean esate baterako, ondoren azaltzen diren 

antzekotasun-legeak erabiltzen dira:  

 

- ∆pe (Q) kurba N abiadura jakin batean ezagututa: 

∆pe (Q) = A + B·Q + C·Q2 

- Haizagailu horren ∆pe (Q) kurba beste N’ biraketa-abiadura batean, honako hau izango 

da:  

∆𝑝𝑝𝑒𝑒′
∆𝑝𝑝𝑒𝑒

=
𝑁𝑁2

𝑁𝑁2

′

=  𝛼𝛼2 

𝑄𝑄′
𝑄𝑄

=
𝑁𝑁
𝑁𝑁

′

=  𝛼𝛼 

 

- Hortaz: 

∆pe  ́(Q´) = A·𝛼𝛼 2 + B·𝛼𝛼 ·Q´ + C·Q´2 

 

Haizagailu batekin lan egiten denean, abiadura-profilen zehaztapena da gauza interesgarrienetako 

bat. Horretarako, haizagailuaren zeharkako atala aztertu behar da, zeinean gainazal solidoak baitira 

fluxuaren muga zehazten dutenak. Hau da, fluxuak gainazal solidoekin kontaktuan dagoenean ez 

irristatze baldintza ase behar du, eta, ondorioz, bere abiadurak zero behar du izan. Fluxu-banaketa 

hodian zehar hiru norabidekoa eta hiru dimentsiokoa da. Kasu horretan hodia zuzena da, eta atal 

konstantea du; hortaz, norabide bakarreko fluxua espero daiteke, zeinak abiaduraren osagai nagusia 

ardatzarekiko paraleloa duen.  

 

 

2. BEHARREZKO EKIPAMENDUA ETA INSTALAZIOAREN DESKRIBAPENA 

 

1.- Hartune manometrikoa   7.- Ur-zutabe motako manometro diferentziala 
 
2.- Xurgapen-hodia (ø = 120 mm)   8.- Erregulazio-balbula  
 
3.- Manometro bertikala   9.- Bulkatze-hodia (ø = 100 mm) 
 
4.- Prandtl tutua (1 neurgailua)   10.- Hartune manometrikoak 
 
5.- Manometro okertua   11.- Kontrol-panela  
 
6.- Prandtl tutua (2 neurgailua)   12.- Haizagailu erradiala 

2. irudia. Haizagailu baten osagaiak. 

 

Ondoren, instalazioak dituen hainbat osagairen ezaugarri nagusiak zehazten dira: 

Barne-diametroak: 

- Xurgapen-hodia 

• Barne-diametroa = 112 mm 

• Kanpo-diametroa = 120 mm 

- Bulkatze-hodia 

• Barne-diametroa = 94 mm 

• Kanpo-diametroa = 100 mm 

Manometroak: 

- 300 mm-ko ur-manometro diferentziala.  

- 1000 Pa-eko manometro bertikala.  

- 40 mm U. Z.-ko manometro okertua.  

Beste elementu batzuk  

- Maiztasun erregulatzailea. 

Haizagailuaren ezaugarriak 

- Presio-gehikuntza: 150 mm U.Z. 

- Emari maximoa 700 m3/h 

- Xurgatutako potentzia: 370 W 

- Biraketa-abiadura: 2810 bira/minutu, 50 Hz-tan. 

